
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বেল্লিক রামায়ণ।
২০৯





দুই-তিনমাস গত হলে এরূপেতে।

একদিন সংঘটন শুন আচম্বিতে॥

এই সে নারীর বাড়ী হয় যেই স্থানে।

জমিদারীর এক বাগান সে স্থানে॥

সেই বাগানের মধ্যে আছে সরােবর।

এই নারী ছাদে বসি করে তা গােচর॥

বহু রাজহাঁস পাতিহাঁস সেথা চরে।

খাইতে একটী হাঁস বাসনা অন্তরে॥

কহিল রূপসী “ওই হাঁসের মধ্যেতে।

পার কি না পার তুমি একটী আনিতে?

খাইতে বাসনা বড় হয়েছে আমার।

অতএব দেহ আনি একটী উহার॥”

ছিল একটী হাঁস বিশেষ চিহ্নিত।

দেখাইয়ে সেইটীরে করিল নিশ্চিত॥

কহে রাজপুত্র, “ভাল, আনিব এখনি।”

এত বলি বাগানেতে গেলেন তখনি॥

ধরিলেন সেই হাঁসে করিয়ে কৌশল।

ছাদ হতে নারী তাহা হেরিল সকল॥

পরে গিয়ে একপাশে সেই উদ্যানেতে।

লুকায়ে বসায়ে তারে একটী ঝােপেতে॥

লুকায়ে বসায়ে এক খােলা ভাঙ্গি তার।

চিৎ কোরে রাখিলেন ঝােপের মাঝার॥

